
 
 

1 
 

ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᐃᒪᐃᑦᑑᓪᓗᒍ 
 
ᑐᓴᒐᒃᓴᖅ:          ᐃᓱᒪᓕᐅᕈᑎᒃᓴᖅ: X   
 
ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᒪᔪᑦ ᑐᒃᓯᕋᐅᑎᓕᐊᖏᑦ ᐊᕐᕌᒍᐊᓄᑦ 2022 
 
ᖃᓄᐃᓚᐅᕐᒪᖔᑦ 
 
ᒪᐃ 1999-ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB ᐅᕝᕙᓘᓐᓃᑦ ᑲᑎᒪᔨᐅᓂᕋᖅᑕᐅᔪᑦ) ᐊᖏᖅᓯᓚᐅᖅᑐᑦ 
ᐊᑐᖅᑕᐅᑲᐃᓐᓇᕐᓂᐊᖅᑐᒥᒃ ᐊᑐᐊᒐᕐᒥᒃ ᕿᒥᕐᕈᔾᔪᑕᐅᓂᐊᕐᓗᑎᒃ ᑐᒃᓯᕋᐅᑎᓕᐊᓄᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᒪᔪᓄᑦ ᓄᓇᕗᒥ 
(ᐅᐃᒍᖓ 1).  ᒪᓕᒡᓗᒋᑦ ᐊᑐᐊᒐᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᔭᕆᐊᖃᖅᑐᑦ ᐸᕐᓇᐅᑎᒃᓴᖏᓐᓂᒃ 
ᐊᐃᕝᕕᐊᖅᑎᑦᓯᓂᐅᑉ ᐊᖏᖅᑕᐅᓗᑎᒃ ᐸᕐᓇᐅᑎᑦ ᓯᕗᕐᖓᒍᑦ ᓚᐃᓴᓐᓯ ᑐᓂᔭᐅᓚᐅᖏᓐᓂᖓᓂ. ᑲᑎᒪᔨᑦ ᒪᓕᒐᖃᕐᒥᔪᑦ ᑕᐃᒃᑯᐊ 
ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᑦ ᐅᓂᒃᑳᓕᐅᖁᓪᓗᒋᑦ ᖃᑦᓯᐊᖅᑎ ᐱᒋᐊᖅᑕᐅᓐᓂᕐᒪᖔᑦ, ᐃᑭᓕᖅᑕᐅᓐᓂᕐᒪᖔᑦ, ᐊᓯᐅᔨᔭᐅᓐᓂᕐᒪᖔᑦ 
ᐊᒻᒪ ᐊᐃᕕᑦ ᓄᓈᖅᑕᐅᔪᑦ ᖃᑦᓯᐅᓂᖏᑦ ᑕᐃᑦᓱᒪᓂ ᑐᒃᓯᕋᐅᑎᓕᐅᒃᑲᓐᓂᓕᖅᑎᓪᓗᒋᑦ ᐊᕐᕌᒍᒥ. 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᒌᓯ 30, 2021, ᓴᖅᑭᑦᑎᓚᐅᖅᑐᑦ ᐃᓇᑦᑎᔾᔪᑎᓂᒃ ᑐᒃᓯᕋᐅᑎᓕᐅᖁᓪᓗᒋᑦ ᑕᑯᕚᒃᓴᓂᒃ 
ᐊᐃᕝᕕᐊᖅᑎᑦᓯᔪᒪᔪᑦ ᐊᐅᓪᓚᖅᑎᑕᐅᓪᓗᑎᒃ ᐃᓘᓐᓇᖏᓐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᓐᖏᓄᑦ ᐊᒻᒪᓗ ᐊᓯᖏᓐᓄᑦ 
ᑐᓴᕈᒪᔪᓄᑦ ᐊᒻᒪ ᐊᐅᓪᓚᐅᔾᔨᔨᐅᔪᓄᑦ ᑐᓂᔭᐅᓪᓗᑎᒃ ᐊᐃᕝᕕᒐᒃᓴᑦ 2022-ᒥ ᐊᐃᕝᕕᐊᕐᓇᐅᓕᖅᐸᑦ. ᐃᓱᓕᕝᕕᒃᓴᕆᓚᐅᖅᑕᖓ 
ᑐᓂᓯᓂᕐᒧᑦ ᑐᒃᓯᕋᐅᑎᓂᒃ ᐅᓪᓗᖓ ᓄᕕᐱᕆ 1, 2021. 
 
ᖃᓄᐃᓕᕐᒪᖔᑦ 
 
ᐊᐃᕝᕕᐊᖅᑎᑦᓯᔪᒪᔪᑦ ᑐᒃᓯᕋᐅᑎᑦ ᐱᔭᐅᓚᐅᖅᑐᑦ ᑕᓯᐅᔭᕐᔪᐊᕐᒥ - ᕿᑭᖅᑖᓘᑉ ᐃᒃᕋᓴᖓᓂ (AW-05) ᐊᐃᕕᖏᓐᓂᑦ ᐊᒻᒪ ᓯᑯᓯᓛᑉ 
ᐃᒪᖓᓂ ᐊᐃᕕᖏᓐᓂᑦ (AW-04) (ᐊᔾᔨᓐᖑᐊᖅ 1). ᐅᑯᐊ ᓇᓗᓇᐃᖅᓯᓯᒪᔪᑦ ᑐᒃᓯᕋᐅᑎᓕᐅᓚᐅᖅᑐᓂᒃ ᐊᐃᕝᕕᐊᖅᑎᑦᓯᔪᒪᔪᑦ 
ᐊᕐᕌᒍᐊᓂ 2022 ᐊᐃᕝᕕᐊᕐᓇᕐᒥ: 
 

ᑐᒃᓯᕋᖅᑐᖅ ᓄᓇᓕᒃ ᐊᐃᕝᕕᐊᕐᕕᐅᑉ ᐃᒪᖓ ᖃᑦᓯᐅᓂᖏᑦ 
ᑐᒃᓯᕋᖅᑕᑦ 

ᑕᑯᕚᒃᓴᐅᓪᓗᑎᒃ 
ᐊᐃᕝᕙᒐᒃᓴᑦ 

ᔮᓂᑕᓐ ᐃᒥᖅᑕᐅᑦ - 
Touring Southampton 

ᓴᓪᓕᖅ ᑕᓯᐅᔭᕐᔪᐊᖅ-ᕿᑭᖅᑖᓘᑉ ᐃᑭᕋᓴᖓ (AW-05) 5 

ᑖᓯ ᓇᑯᓛᖅ ᓴᓪᓕᖅ ᑕᓯᐅᔭᕐᔪᐊᖅ-ᕿᑭᖅᑖᓘᑉ ᐃᑭᕋᓴᖓ (AW-05) 10 
ᐃᐅᕈᓐ ᐃᒥᖅᑕᐅᑦ - Siku 
Tours 

ᓴᓪᓕᖅ ᑕᓯᐅᔭᕐᔪᐊᖅ-ᕿᑭᖅᑖᓘᑉ ᐃᑭᕋᓴᖓ (AW-05) 7 

ᓕᐊᓄᑦ ᓇᑦᓯᖅ -Ancient 
Arctic Tours 

ᓴᓪᓕᖅ ᑕᓯᐅᔭᕐᔪᐊᖅ-ᕿᑭᖅᑖᓘᑉ ᐃᑭᕋᓴᖓ (AW-05) 6 

ᓘᒃ ᐄᑐᒃ  - E&E Outfitting ᓴᓪᓕᖅ ᑕᓯᐅᔭᕐᔪᐊᖅ-ᕿᑭᖅᑖᓘᑉ ᐃᑭᕋᓴᖓ (AW-05) 7 
ᕼᐃᓂᒃ Lake 
Adventures  

 

ᐊᕐᕕᐊᑦ ᑕᓯᐅᔭᕐᔪᐊᖅ-ᕿᑭᖅᑖᓘᑉ ᐃᑭᕋᓴᖓ (AW-05) 4 

ᓴᓂᕋᔭᒃ ᐊᖑᓇᓱᒃᑐᓕᕆᔨᑦ 
ᑎᒥᖁᑎᖏᑦ 

ᓴᓂᕋᔭᒃ ᓯᑯᓯᓛᑉ ᐃᒪᖓ (AW-04) 25 

 
39–ᖑᔪᑦ ᑕᑯᕚᒃᓴᓄᑦ ᐊᐃᕝᕕᐊᒐᒃᓴᓄᑦ ᐊᑦᑕᑕᐃᑦ ᐱᔪᒪᔭᐅᓪᓗᑎᒃ ᑐᒃᓯᕋᐅᑕᐅᓚᐅᖅᑐᑦ ᓴᓪᓕᕐᓂᑦ ᐊᒻᒪ ᐊᕐᕕᐊᓂᑦ 
ᐊᐅᓪᓚᐅᔾᔨᔨᐅᔪᓂᑦ ᑕᓯᐅᔭᕐᔪᐊᕐᒥ ᐊᒻᒪ ᕿᑭᖅᑖᓘᑉ ᐃᑭᕋᓴᖓᓂᑦ ᐊᐃᕝᕕᐊᕐᕕᖕᒥᑦ ᐊᐃᕝᕕᐊᕈᒪᓪᑎᓗᒃ AW-05-ᒥᑦ. ᑖᓐᓇ 

ᐊᐃᕝᕕᐊᕐᕕᐅᔪᖅ ᐱᔭᐅᒐᓱᐊᕐᕕᐅᕗᑦ ᓄᓇᕕᖕᒥᐅᓄᑦ ᐊᒻᒪ ᐊᑯᑭᑦᑐᕐᒥᐅᓄᑦ. ᐃᓗᐃᑦᑑᓈᖅᓯᒪᔪᒥᒃ, ᐊᐅᓚᓂᖃᖅᑐᒥᒃ 
ᓈᓴᐃᓯᒪᖏᑦᑐᑦ ᓱᓕ ᑖᒃᑯᓂᖓ ᐊᐃᕕᕐᓂᒃ ᐊᒻᒪ ᐱᑕᖃᖏᑦᑐᖅ ᑐᓴᒐᒃᓴᓂᒃ ᑕᑎᒋᔭᐅᔪᓐᓇᖅᑐᓂᒃ ᒥᒃᓴᐅᓴᒃᓯᔾᔪᑎᓂᒃ ᐅᓄᕐᓂᖏᓐᓄᑦ. 
ᒫᓐᓇᐅᔪᖅ ᐱᔾᔪᑎᒋᓪᓗᒍ, ᑐᓴᒐᒃᓴᓂᒃ ᓄᐊᑕᐅᓯᒪᔪᖃᖏᒻᒪᑦ ᐅᓄᕐᓂᕆᔭᖏᑦ ᐊᒡᒍᖅᑐᖅᓯᒪᐅᖅᑐᑦ ᖃᑦᓯᐅᖕᒪᖔᑕ ᐊᒻᒪ ᖃᓄᑎᒋ 
ᓯᐊᒻᒪᒃᑎᖅᓯᒪᖕᒪᖔᑕ, ᖃᐅᔨᒐᒃᓴᐅᖏᑦᑐᖅ ᖃᑦᓯᐅᖕᒪᖔᑕ ᐅᕝᕙᓘᓐᓃᑦ ᖃᓄᑎᒋ ᐊᓯᔾᔨᑲᑕᒃᑎᒋᖕᒪᖔᑕ ᑖᒃᑯᐊ ᐊᐃᕖᑦ.  ᓴᓪᓕᖅ 
ᓄᓇᖓᑦ 60-ᓂᒃ ᐊᐃᕝᕙᒐᒃᓴᖃᖅᑐᑦ ᐊᕐᕌᒍᑕᒫᓐ ᐊᑐᕐᓗᒍ (ᐃᒪᕐᒥᐅᓯᕆᓂᕐᒧᑦ ᒪᓕᒐᖏᑦ, ᑎᑎᕋᖅᓯᒪᓂᖓ 26). ᑭᓇᑐᐃᓐᓇᖅ ᐃᓄᒃ 
ᑎᓴᒪᕌᕈᓐᓇᖅᑐᖅ ᐊᐃᕕᕐᓂᒃ ᐊᕐᕌᒍᑉ ᐃᓗᐊᓂ ᑕᐃᒪᓐᓇ ᐊᑐᖅᑕᐅᔪᖅ ᐊᕐᕕᐊᑦ ᓄᓇᓕᖏᓐᓂ (ᐃᒪᕐᒥᐅᓯᕆᓂᕐᒧᑦ ᒪᓕᒐᖏᑦ, 
ᑎᑎᕋᖅᓯᒪᓂᖓ 6(1)(c)). 
 
25-ᖑᔪᑦ ᐊᑦᑕᑕᐃᑦ ᑕᑯᕚᒃᓴᓄᑦ ᐊᐃᕝᕕᐊᒐᒃᓴᑦ ᑐᒃᓯᕋᖅᑕᐅᓚᐅᖅᑐᖅ ᓴᓂᕋᔭᒃ ᐊᖑᓇᓱᒃᑐᓕᕆᔨᖏᓐᓄᑦ ᐊᐃᕝᕕᐊᖅᑕᐅᔪᒪᓪᓗᑎᒃ 
ᓯᑯᓯᓛᑉ ᑕᕆᐅᖓᓂ- ᐊᐃᕝᕕᐊᕐᕕᖕᒥ AW-04.  ᒫᓐᓇᕐᓂᓴᐅᔪᑦ ᓈᓴᐃᔾᔪᑎᐅᔪᑦ ᓴᖅᑭᑦᑎᓚᐅᖅᑐᑦ ᐅᓄᕐᓂᖏᓐᓄᑦ 
ᒥᒃᓴᐅᓴᒃᑕᐅᓪᓗᑎᒃ 8,153-13,452-ᓂᒃ. ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐋᖅᑭᒡᓯᓯᒪᓕᖅᑐᑦ 
ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᑦ ᑭᒡᓕᖏᓐᓂᑦ ᐱᒋᐊᕐᓗᒍ 211-ᓂᑦ 422-ᓄᑦ ᐊᐃᕕᖅᑕᐅᔪᓐᓇᕐᓗᑎᒃ ᑕᐃᑲᓐᖔᖅᑐᑦ 
ᐊᐃᕝᕕᐊᕐᕕᖕᒥ, ᐱᖃᓯᐅᑎᓪᓗᒋᑦ ᓂᕿᒃᓴᖅᓯᐅᖅᑕᐅᔪᑦ ᐊᒻᒪ ᑕᑯᕚᒃᓴᐅᓪᓗᑎᒃ ᐊᐃᕕᖅᑕᐅᓂᐊᖅᑐᑦ. ᑭᓇᑐᐃᓐᓇᖅ ᐃᓄᒃ 
ᑎᓴᒪᕌᕈᓐᓇᖅᑐᖅ ᐊᐃᕕᕐᓂᒃ ᐊᕐᕌᒍᑉ ᐃᓗᐊᓂ ᑕᐃᒪᓐᓇ ᐊᑐᖅᑕᐅᔪᖅ ᓴᓂᕋᔭᒃ ᓄᓇᓕᖓᓐᓂ (ᐃᒪᕐᒥᐅᓯᕆᓂᕐᒧᑦ ᒪᓕᒐᖏᑦ, 
ᑎᑎᕋᖅᓯᒪᓂᖓ 6(1)(c)). 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓴᖅᑭᑦᑎᓂᐊᖅᑐᑦ ᐃᓱᒪᓕᐅᕈᑎᒃᓴᐅᓂᐊᕐᓗᓂ ᑐᒃᓯᑎᑦᓯᒋᐊᕈᑎᓂᒃ 
ᑎᑎᖅᑲᓂᒃ ᑲᑎᒪᔨᓄᑦ ᑲᓐᖑᓇᖅᑐᒃᑯᑦ ᑲᑎᒪᓕᖅᐸᑕ ᓄᕕᐱᕆ 10, 2021-ᒥ. 

ᐊᔾᔨᓐᖑᐊᖅ 1. ᓄᓇᓐᖑᐊᖅ ᐊᐃᕝᕕᐊᕐᕕᖕᓂᒃ ᑕᑯᒃᓴᐅᑎᑦᓯᔪᖅ. 

ᐅᐃᒍᖓ 1 - ᐊᐃᕝᕕᐊᖅᑎᑦᓯᓂᕐᒧᑦ ᑕᑯᕚᒃᓴᓂᒃ ᐊᑐᐊᒐᕆᔭᐅᑲᐃᓐᓇᖅᑐᖅ 
 

ᐃᓱᒪᓕᐅᕐᓂᐊᖅᑎᓪᓗᒋᑦ ᖃᑦᓯᓂᒃ ᐊᖏᖅᓯᓂᐊᕐᒪᖔᑕ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᐊᖅᑐᓂᒃ ᐊᑐᓂ ᓄᓇᓕᐅᔪᒥ, 
ᐊᑐᓕᖁᔭᓕᐅᖅᐳᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᑐᐊᒐᖓ ᓯᕗᒧᐊᒃᑎᑦᓯᖁᓪᓗᒍ, ᑎᑭᓪᓗᒍ ᐊᔪᕐᓇᖏᓐᓂᖓᓄᑦ, 
ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᐊᖅᑐᑦ ᓄᓇᓕᖕᓂ ᐱᕙᓪᓕᐊᑎᑦᓯᖁᓪᓗᒍ ᐱᐅᓯᖃᕐᓗᓂ ᒪᓕᒡᓗᒋᑦ ᑎᓴᒪᑦ ᒪᓕᒐᐃᑦ 
ᐊᖑᒻᒪᑎᔭᕆᐊᖃᕐᓗᓂᒋᑦ: 

1. (i) ᐃᓱᒫᓗᓇᖅᑐᖃᖏᓪᓗᓂ ᐱᐅᖅᓱᐊᕈᑎᒃᓴᓂᒃ ᓴᖅᑭᑦᑐᖃᕐᓂᐊᕐᒪᖔᑦ; 

2. (ii) ᐊᖑᓇᓱᒃᑎᑦ ᐊᒻᒪ ᑕᖅᑲᒃᑯᐊ ᐊᑦᑕᕐᓇᖏᑦᑐᒦᑦᑕᐅᖏᓐᓇᕐᓗᑎᒃ; 

3. (iii) ᐃᓖᔭᖅᓱᐃᖏᓪᓗᑎᒃ ᐊᐃᕝᕕᐊᕐᓗᑎᒃ, ᐊᑐᖅᑕᐅᔪᐃᓐᓇᐅᓗᓂᓗ ᐊᐃᕕᐅᑉ ᓂᕿᖓ; ᐊᒻᒪᓗ 

4. (iv) ᐱᕙᓪᓕᐊᑎᑦᓯᓕᖅᑎᓪᓗᒋᑦ ᑕᒪᑐᒥᖓ ᖃᓄᐃᖏᑦᓯᐊᖁᓪᓗᒋᑦ ᐊᒻᒪ ᑲᔪᓯᔪᒃᑯᑦ ᐱᕙᓪᓕᐊᑦᑕᐅᖏᓐᓇᕐᓗᓂ ᐱᐅᔪᓂᒃ 
ᓴᖅᑭᑦᑎᓗᑎᒃ, ᐱᔨᑦᓯᕐᓗᑎᒃ ᐊᒻᒪᓗ ᑲᔪᖏᖅᓴᐅᑎᖃᕐᓗᑎᒃ ᓯᕕᑐᔪᒧᑦ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ, ᐃᓅᓯᕐᒧᑦ ᐊᒻᒪ 
ᐃᓕᖅᑯᓯᕐᒧᑦ ᐱᔪᒪᔭᖏᑦ ᐃᓄᐃᑦ ᐊᖑᓇᓱᒃᑎᑦ ᐊᑐᕐᓗᒋᑦ (ᑕᑯᓗᒋᑦ ᓄᓇᕗᑦ ᐊᖏᕈᑎᖏᑦ ᐃᓚᖓᓂ ᑎᑎᕋᖅᓯᒪᓂᖓ 
5.1.3(b)(iii))  

 
ᑕᐃᒪᐃᒻᒪᑦ, ᓴᖅᑭᑦᑎᓚᐅᖏᓐᓂᖏᓐᓂ ᐊᐃᕝᕕᐊᖅᑎᑦᓯᕐᓂᒧᑦ ᑲᑎᒪᔨᖏᑦ ᓇᓗᓇᐃᖅᑎᖅᓯᒪᓂᖅᓴᓂᒃ ᕿᒥᕐᕈᔾᔪᑎᓂᒃ ᐊᒻᒪ 
ᐊᑐᓕᖁᔭᓕᐊᓂᒃ, ᐊᑐᓕᖁᔭᓕᐅᖅᐳᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᖁᓪᓗᒋᑦ ᐅᑯᓂᖓ ᐱᖓᓱᓂᒃ 
ᒪᓕᒐᐅᔪᓂᒃ ᐃᓱᒪᓕᐅᕐᓂᐊᖅᑎᓪᓗᒋᑦ ᖃᑦᓯᐅᔭᕆᐊᖃᕐᒪᖔᑕ ᓄᓇᓕᖕᓂ ᐊᑐᓂ ᐊᐃᕝᕕᐊᖅᑎᑦᓯᔪᑦ. 

1. ᓄᓇᓕᐅᔪᖅ ᑰᑕᖃᖏᑦᑐᑦ (ᐊᓯᐊᒍᑦ ᑎᓴᒪᕌᕆᐊᖃᖅᑐᑦ), ᐱᓕᕆᒐᓱᐊᕆᐊᖃᖅᐳᑦ ᓯᕗᒧᐊᒃᑎᑦᓯᖁᓪᓗᒋᑦ ᑲᑎᓐᖓᓗᑎᒃ 
ᓄᓇᓕᖕᓂ ᐊᒻᒪ ᑕᑯᕚᒃᓴᓂᒃ ᐊᐃᕝᕕᖅᑕᐅᔪᑦ ᐅᖓᑖᓄᐊᖁᓇᒋᑦ ᐊᑯᓐᓂᖓᑕ ᑲᑎᓐᖓᔪᑦ ᐊᐃᕕᖅᑕᐅᓚᐅᖅᑐᑦ 
ᑭᖑᓂᑦᑎᓐᓂ ᐊᕐᕌᒍᑦ ᑕᓪᓕᒪᓐ ᐊᓂᒍᖅᑐᑦ (ᒪᓕᒐᖅ i);  

2. ᑖᓐᓇ ᐊᐃᕝᕕᐊᖅᑎᑦᓯᓂᕐᒧᑦ ᐸᕐᓇᐅᑎᖓᑦ ᐊᖑᒻᒪᑎᑦᓯᐊᕆᐊᖃᖅᑐᖅ ᐊᑦᑕᓇᔾᔭᐃᖅᓯᒪᔭᕆᐊᖃᓂᕐᒧᑦ, 
ᐃᓖᔭᖅᓱᐃᔭᕆᐊᖃᖏᓐᓂᕐᒧᑦ, ᐊᒻᒪ ᐊᓯᖏᓐᓂᒃ ᐊᑐᖅᑕᐅᔭᕆᐊᖃᖅᑐᓂᒃ ᒪᓕᒐᐅᔪᓂᒃ ᐃᓗᐊᓃᑦᑐᓂᒃ ᓄᓇᕗᒥ 
ᐊᖏᕈᑎᓂ, ᐃᒪᕐᒥᐅᑕᕐᓂᐊᕐᓂᕐᒧᑦ ᐱᖁᔭᕐᔪᐊᑦ ᐊᒻᒪᓗ ᒪᓕᒐᖏᑦ (ᒪᓕᒐᐃᑦ ii ᐊᒻᒪ iii); ᐊᒻᒪ  

3. ᓄᓇᓕᐅᔪᖅ ᐱᒋᐊᖃᑦᑕᕐᓗᓂ ᐅᓄᓗᐊᖏᑦᑐᓂᒃ ᓇᐅᑦᑎᖅᓱᐊᕆᔭᐅᑦᑎᐊᕐᓗᑎᒃ ᖃᑦᓯᐅᓂᖏᑦ ᐊᕕᖅᑕᐅᔪᑦ (ᐊᑐᕐᓗᒍ 
‘ᐅᒃᑐᕋᕐᓗᑎᒃ’ ᐱᒋᐊᓂᖓᓂ ᖃᐅᔨᓴᐃᑎᓪᓗᒋᑦ), ᓯᕗᕐᖓᐳᑦ ᐅᓄᕐᓂᖅᓴᓂᒃ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᕐᒥᒃ (ᒪᓕᒐᖅ iv).  

ᐃᓚᒋᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕈᒪᑐᐃᓐᓇᕆᐊᖃᖅᐳᑦ ᖃᑦᓯ ᐳᓴᓐᖓᑦ ᑰᑕᐅᑉ 
ᐊᑐᖅᑕᐅᓂᐊᕐᒪᖔᑦ ᐅᕝᕙᓘ•ᓃᑦ ᐊᑐᕐᓗᑎᒃ ᐊᑯᓐᓂᖓᓂᒃ ᐅᓄᕐᓂᖏᑕ ᐊᐃᕕᖅᑕᐅᓚᐅᖅᑐᑦ ᐊᕐᕌᒍᑦ ᑕᓪᓕᒪᓐ 
ᑲᑎᓪᓗᒋᑦ ᑐᓂᔭᐅᓂᐊᕐᓗᑎᒃ ᑕᑯᕚᒃᓴᐅᓗᑎᒃ ᐊᐃᕝᕙᒐᒃᓴᐅᓗᑎᒃ. 

 
 
 
 
 
 
 
 
 
 


